
Ad mam ka yõkd pagb nus ye, la mam sã n yeel pagb
koabga, yaa wala mam sẽn na n yeel pag a yembre,

Yii a Ʋmayma sẽn yaa a Rʋƙayƙa bi-buglã nengẽ, (Wẽnd yard be a yĩnga) t'a yeelame: M
waa Nabiyaamã nengẽ (Wẽnd pʋʋsg la A tɩlgr be a yĩnga) n tũ pagb sẽn yaa Madiin

pagba, n na n balm-a, tɩ tõnd yeele: Wẽnd Tẽn-tʋʋmã, tõnd na n balma foom tɩ d kõn n
lagem Wẽnd ne Bũmbu, la d kõn n zu, d kõn n yo, d kõn n kʋ d koambã, d kõn n wa ne

zĩri-beed koɑmbɑ n yet tɩ yɑɑ d sɩdbã koɑmbɑ, d kõn n kɩɩs foom manegr pʋgẽ, t'a
yeele: «Yãmb sẽn tõe bũmb ninga la y sẽn tõe n tʋke». La pag yeel yã: Wẽnd la A Tẽn-

tʋʋmã n yɩɩd yolsg ne tõndo, wa tɩ d balem-fo Wẽnd Tẽn-tʋʋmã, tɩ Wẽnd Tẽn-tʋʋmã
(Wẽnd pʋʋsg la A tɩlgr be a yĩnga) yeele: «Ad mam ka yõkd pagb nus ye, la mam sã n
yeel pagb koabga, yaa wala mam sẽn na n yeel pag a yembre, maa mam sẽn na yeel

pag a yembr bilgri».
[Naṣʋn Ṣahɩɩhʋn (Gom-sikdem sẽn manege)] [رواه الترمذي والنسائي وابن ماجه]

A Ʋmayma sẽn yaa a Rʋƙayƙa bi-buglã (Wẽnd yard be a yĩnga) kõo kibare,  tɩ  yẽ waa
Nabiyaamã nengẽ (Wẽnd pʋʋsg la A tɩlgr be a yĩnga) la pagb sẽn yaa Madiin pagb n rag n
lagem yẽnda, n balem Nabiyaamã tɩ b kõn n lagem Wẽnd ne Bũmbu, la b kõn n zu, b kõn n
yo, b kõn n kʋ b koambã, b kõn n wa ne zĩri-beed koɑmbɑ n yet tɩ yɑɑ b sɩdbã koɑmbɑ, b kõn
n kɩɩs-a manegr pʋgẽ; tɩ Nabiyaama yeele (Wẽnd pʋʋsg la A tɩlgr be a yĩnga): Yãmb sẽn tõe,
la y sẽn tõe n tʋke. Tɩ tõnd yeele: Wẽnd la A Tẽn-tʋʋmã n yɩɩd yolsg ne tõndo, wa tɩ d na n
balm-f lame, Wẽnd Tẽn-tʋʋmã, n yõk f nugã wala rapã sẽn ningd b nusã, tɩ Nabiyaamã yeele
(Wẽnd pʋʋsg la A tɩlgr be a yĩnga): Ad mam ka yõkd pagb nus ye, la mam gomd mam sẽn na
n balem pagb koabga, yaa wala mam sẽn na n yeel pʋg-yεng tãa.

